ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 25-Ի 
N 621 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ Պետական եկամուտների կոմիտե
	11․01․2024թ․

	
	N 01/3-2/1307-2024

	Հայաստանի Հանրապետության կառավարության 2002 թվականի մայիսի 25-ի N 621 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:

	Ընդունվել է։

	2․    ՀՀ ֆինանսների նախարարություն

	16․01․2024թ․

	
	N 01/2-1/809-2024

	Ս.թ. հունվարի 3-ի Ձեր թիվ 01/22444-2023 գրությամբ ներկայացված՝ «Հայաստանի Հանրապետության կառավարության 2002 թվականի մայիսի 25-ի N 621 որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է:

	3․  ՀՀ սննդամթերքի անվտանգության տեսչական մարմին

	30․01․2024թ․

	
	N /06․1/2/331-2024

	«Հայաստանի Հանրապետության կառավարության 2002 թվականի մայիսի 25-ի N 621 որոշման մեջ լրացումներ կատարելու մասին» Հայաստանի Հանրապետության կառավարության որոշման այսուհետ՝ Որոշում նախագծի վերաբերյալ հայտնում եմ հետևյալը․
	ԵԱՏՄ այլ երկրներից Հայաստանի Հանրապետության տարածք բեռների տեղափոխումը առանց կարանտին բուսասանիտարական վերահսկողության իրականացման պոտենցիալ վտանգ է ներկայացնում հանրապետության կարանտին բուսասանիտարական վիճակի համար, մասնավորապես՝ Որոշմամբ սահմանված մշակաբույսերի սերմերը հիմնականում Հայաստանի Հանրապետություն են տեղափոխվում Ռուսաստանի Դաշնությունից։ Ուսումնասիրելով Ռուսաստանի Դաշնության կարանտին բուսասանիտարական իրավիճակը պարզ է դառնում, որ այդ երկրում տարածված է Որոշմամբ սահմանված մշակաբույսերին բնորոշ առնվազն հինգ տեսակի կարանտին վնասակար օրգանիզմներ՝ Ambrosia psilostachya DC․, Ambrosia rifida L., Ambrosia artemisiifolia L., Solanum rostratum Dun., Solanum triflorum Nutt., որոնք բացակայում են Հայաստանի Հանրապետության տարածքում, և առանց կարանտին բուսասանիտարական հսկողության Հայաստանի Հանրապետություն տեղափոխման դեպքում այդ կարանտին օրգանիզմները կարող են ներթափանցել Հայաստանի Հանրապետություն, տարածվել և զգալի վնաս հասցնել ինչպես սերմնաբուծությանը, այնպես էլ ամբողջ գյուղատնտեսությանը, առավել ևս, որ սերմերը հանդիսանում են բույսերի կարանտին վնասակար օրգանիզմների ներթափանցման, բազմացման և տարածման հիմնական միջոցները։ Բացի այդ, Ռուսաստանի Դաշնությունում տարածված են Որոշմամբ սահմանված մշակաբույսերին բնորոշ այլ կարանտին վնասակար օրգանիզմներ, որոնք առկա  են Հայաստանի Հանրապետության տարածքում, սակայն ունեն սահմանափակ տարածվածություն, և առանց կարանտին բուսասանիտարական հսկողության տեղափոխման դեպքում այդ կարանտին օրգանիզմները կարող են ներթափանցել մեր երկիր և պատճառ հանդիսանալ վարակված տարածքների ընդլայման։
	ԵԱՏՀ 2010 թվականի հունիսի 18-ի թիվ 318 որոշման համաձայն ՝ ԵԱՏՄ մի երկրից մյուս երկրի տարածք տեղափոխվող կարանտին բուսասանիտարական հսկողության ենթակա բեռները ենթակա են կարանտին բուսասանիտարական հսկողության (վերահսկողության), իսկ նույն որոշման 3․19 կետի 1-ին ենթակետի համաձայն՝ կարանտինային բուսասանիտարական հսկողություն (վերահսկողություն) իրականացնելու արդյունքները ձևակերպվում են կարանտինային բուսասանիտարական հսկողության (վերահսկողության) ակտ կազմելու միջոցով։ Հետևաբար, Հայաստանի Հանրապետության տարածք ԵԱՏՄ անդամ պետություններից բուսասանիտարական հսկողության ենթակա բեռների փոխադրման ժամանակ կարանտինային բուսասանիտարական հսկողության (վերահսկողության) իրականացումը և կարանտինային բուսասանիտարական հսկողության (վերահսկողության) ակտի տրամադրումը պարտադիր օրենսդրական պահանջ է։ Մինչդեռ ներկայացված նախագծով հնարավորություն է ընձեռնվում ԵԱՏՄ այլ երկրներից Հայաստանի Հանրապետության տարածք տեղափոխել կարանտին բուսասանիտարական հսկողության ենթակա ապրանքներ՝ առանց կարանտին բուսասանիտարական հսկողության իրականացման և նշված ակտի տրամադրման, և այդ պարագայում նշված բեռները (խաղողի կտրոնների, կարտոֆիլի, սպելտայի (հաճար), փափուկ ցորենի և մեսլին սերմացուի, գարու, ոլոռի և լոբու սերմացուներ) Հայաստանի Հանրապետության էկոնոմիկայի նախարարության կողմից կճանաչվեն որպես պատշաճ տեղափոխված ապրանքներ, ինչը հակասում է ԵԱՏՀ թիվ 318 որոշմամբ սահմանված պահանջներին։ 
      Որպես խնդրի ժամանակավոր լուծման տարբերակ կարող է դիտարկվել այն, որ Նախագծի գործողությունը տարածվի 2023 թվականի մարտի 01-ից մինչև 2023  թվականի դեկտեմբերի 31-ը ծագած հարաբերություննների վրա: 
     Կից ներկայացվում է Որոշմամբ նշված և Պետական եկամուտների կոմիտեի կողմից Հայաստանի Հանրապետության տարածք թույլատրված ապրանքների տեղափոխման ժամանակ Սննդամթերքի անվտանգության տեսչական մարմնի կողմից իրականացված պետական վերահսկողության ընթացքում հայտնաբերված խախտումների վերաբերյալ տեղեկատվությունը։ 
	Ելնելով վերոգրյալից՝ ներկայացված նախագիծը համարում ենք անընդունելի և առաջարկում կազմակերպել համատեղ քննարկում Պետական եկամուտների կոմիտեի հետ։

	Չի ընդունվել։
Հայաստանի Հանրապետության կառավարության 2002 թվականի մայիսի 25-ի N 621 որոշումը չի սահմանում բուսասանիտարական կարանտին հսկողության իրականացման և ակտի տրամադրման պահանջ, այլ այն սահմանում է առանց ԱԱՀ-ի հարկման և գանձման  սահմանված մշակաբույսերի սերմերի ներմուծման ենթակա լինելու մասին եզրակացության տրամադրման կարգը, որի գործընթացում բացառվում է բուսասանիտարական կարանտին հսկողության ակտի ներկայացման պահանջը։ Հետևաբար ներկայացված նախագծով հանրապետություն սերմերի ներմուծման ժամանակ բուսասանիտարական կարանտին հսկողության իրականացման և ակտի տրամադրման պահանջը չի բացառվում։
Ինչ վերաբերում է բուսասանիտարական կարանտին հսկողության իրականացման կարևորությանը, ապա վերջինիս վերաբերյալ 2023 թվականի ապրիլ ամսից սկսած բազմիցս բարձրաձայնվել և համատեղ քննարկումներ են կազմակերպվել հենց ՀՀ էկոնոմիկայի նախարարության կողմից։

	4․  ՀՀ արդարադատության նախարարություն

	//8391-2024

	
	04․03․2024թ․

	1․ Նախագծով նախատեսվում է Որոշման հավելվածի 3-րդ կետում «պատճենները» և 5-րդ կետում «պատճենների» բառերից հետո լրացնել «(բացառությամբ՝ բուսասանիտարական կարանտին հսկողության ակտի (Այսուհետ՝ Ակտ))» բառերը և սույն կարգավորումը տարածել 2023 թվականի մարտի 1-ից ծագած հարաբերություննների վրա:  Ինչի արդյունքում՝ 2023 թվականի մարտի 1-ից ԵԱՏՄ անդամ երկրներից հանրապետություն ներմուծված սերմերի համար կբացառվի Ակտի առկայության պահանջը։
	Հիմնավորման համաձայն՝ 2023 թվականի մարտի 1-ից հետո ԵԱՏՄ անդամ երկրներից ՀՀ ներմուծված սերմերի համար այլևս հնարավոր չէ տրամադրել Ակտ և դրանով  պայմանավորված մի շարք սերմնարտադրողների և սերմ ներկրողների կողմից ներմուծված սերմերի համար Որոշման համաձայն ՀՀ էկոնոմիկայի նախարարության կողմից հնարավոր չէ Եզրակացության տրամադրումը, ուստի սերմերի ներմուծումը ենթակա է ավելացված արժեքի հարկի գանձման։
Հաշվի առնելով վերոգրյալը, անհրաժեշտություն է առաջացել 2023 թվականի մարտի 1-ից ԵԱՏՄ անդամ երկրներից հանրապետություն ներմուծված սերմերի համար Եզրակացությունների տրամադրման նպատակով բացառել Ակտի առկայության պահանջը։
	Վերոնշյալի կապակցությամբ հայտնում ենք, որ հստակ չէ, թե արդյոք վերոնշյալ փոփոխության արդյունքում բուսասանիտարական հսկման ենթակա ապրանքների համար Ակտը այլևս պարտադիր ուղեկցող փաստաթուղթ չի հանդիսանալու, թե կարգավորումը ժամանակավոր բնույթ է կրում, իսկ ժամանակավոր բնույթ կրելու պարագայում առաջարկում ենք նախատեսել, թե մինչև երբ է բացառվելու Ակտի առկայության պահանջը:

	Չի ընդունվել։
Բուսասանիտարական հսկողության ենթակա ապրանքների բուսասանիտարական կարանտին հսկողության իրականացումը և Ակտի տրամադրումը սահմանված է Մաքսային միության հանձնաժողովի 2010 թվականի հունիսի 18-ի «Եվրասիական տնտեսական միությունում բույսերի կարանտինի ապահովման մասին» N 318 որոշմամբ։ Բացի այդ, ներմուծվող բուսասանիտարական հսկման ենթակա ապրանքների կարանտին հսկողության իրականացումը «Սննդամթերքի անվտանգության վերահսկողության մասին» ՀՀ օրենքով սահմանված պահանջ է, ուստի սույն իրավական ակտով ընդամենը Եզրակացության տրամադրման համար է բացառվում Ակտի ներկայացման պահանջը, ընդ որում ներկայացվող իրավական ակտով ժամկետ չի սահմանվում, քանի որ հարցի կարգավորման ժամկետը հստակ չէ, ուստի սերմ ներկրողների համար ապագա խնդիրներից ևս խուսափելու նպատակով Ակտի ներկայացման պահանջի բացառման ժամկետ հնարավոր չէ նախատեսել։

	2. Ամփոփաթերթում առկա դիտարկումները նկատի ունենալով՝ առաջարկում ենք նախագիծը ևս մեկ անգամ քննարկել շահագրգիռ մարմինների հետ:
	Ընդունվել է մասամբ։
2023 թվականի ընթացքում բազմիցս տեղի են ունեցել քննարկումներ, Վարչապետի աշխատակազմի տեսչական մարմինների աշխատանքների համակարգման գրասենյակի, ՍԱՏՄ-ի և ՊԵԿ-ի ներկայացուցիչների հետ համատեղ, բացի այդ ի կատարումն Հայաստանի Հանրապետության վարչապետի աշխատակազմի
2023 թվականի դեկտեմբերի 14-ի № 02//43113-2023 հանձնարարականի ՍԱՏՄ-ի կողմից ներկայացված 2023 թվականի դեկտեմբերի 25-ի N  /06.1/2/16517-2023 գրության համաձայն՝ 
ՍԱՏՄ-ի կողմից բուսասանիտարական կարանտին հսկողությունը կարող է իրականացվել ՝ իրենց կողմից նախանշված վայրերում և կապարակնքման ապահովման դեպքում։



